
                                                          KËSHILLI I MINISTRAVE
AGJENCIA KOMBËTARE E SHOQËRISË SË INFORMACIONIT


Raport për rezultatet e konsultimit publik



1. Titulli i draft aktit
Projektvendimi “Për miratimin e Strategjisë Kombëtare të Inteligjencës Artificiale të Shqipërisë 2025–2030 dhe të Planit të Veprimit”.

2. Kohëzgjatja e konsultimeve
Kohëzgjatja e konsultimit publik për këtë projektakt ishte 20 ditë pune (14.08.2025 –11.09.2025).


3. Metoda e konsultimit
Metodat e përdorua për këtë projektakt: 

1. Regjistri Elektronik (RENJK)
2. Posta elektronike
3. Takime publike fizike dhe online


4. Palët e interesit të përfshira
Palët e përfshira në këtë proces ishin institucionet të cilat kanë dhënë komentet/ sugjerimet e tyre dhe shoqëria civile.

Lidhur me këtë projekvendim janë zhvilluar dy takime një takim online të zhvilluar më datë 28.08.2025 me pjesëmarrës nga akademia dhe nga sektori privat dhe një takim fizik i zhvilluar më datë 9.09.2025 me pjesëmarrës nga sektori privat, partner ndërkombëtare dhe akademia. 

Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimet e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

	Çështja e adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi

	Rregullim në ndarjen e kapitujve, shtim objektivash 
	Komentet e Bankës Botërore u fokusuan kryesisht te rëndësia e të dhënave si bazë për zhvillimin e inteligjencës artificiale. U theksua nevoja për prioritizimin e dataset-eve të gatshme për IA, standardet e cilësisë dhe rolet e qarta për menaxhimin e tyre. 
	Banka Botërore (WBG)

	Pranuar Pjesërisht
	Sugjerimi për përfshirjen e Shqipërisë në AI Working Group nuk është reflektuar, pasi kërkon vendim politik dhe resurse shtesë. Komenti për financimin e ambicies është reflektuar, duke u shtuar një kapitull mbi buxhetimin shumëvjeçar. Vërejtja për strukturën jo homogjene të kapitujve është marrë në konsideratë dhe dokumenti është ristrukturuar. Për fushën e edukimit, rekomandimi për objektiva të matshme mbi numrin e të trajnuarve është reflektuar me shtimin e një objektivi konkret për trajnimin e mësuesve dhe studentëve deri në vitin 2030.


	Krijimi i një kornize monitorimi
	UNDP vlerësoi fokusin e strategjisë në modernizimin e administratës publike dhe harmonizimin me kuadrin ligjor të BE-së, por sugjeroi përmirësime në disa fusha. Sugjerojw krijimin e një kornize monitorimi dhe vlerësimi për projektet pilot, konsolidimin e asistentëve digjitalë si dhe  integrimin e matricës së riskut në sektorët e ndjeshëm si shëndetësia dhe drejtësia.


	Programi i Kombeve të Bashkuara për Zhvillim (UNDP)

	Pranuar
	Komenti për krijimin e një kornize monitorimi dhe vlerësimi për projektet pilot është reflektuar, duke u shtuar mekanizma të qartë për feedback dhe skalim. Sugjerimi për konsolidimin e asistentëve digjitalë nuk është reflektuar, pasi disa institucione kanë zhvillime të pavarura, por është lënë për fazën e implementimit. Rekomandimi për analizë kosto-përfitim mbi iniciativat e mëdha është reflektuar, ashtu si edhe qartësimi i mandatit të “AI Factories”. Po ashtu, është reflektuar komenti për integrimin e matricës së riskut në sektorët e ndjeshëm si shëndetësia dhe drejtësia.


	Perkurfizime të reja dhe shtjellim i narrativës. 
	TBI vlerësoi vizionin e qartë të strategjisë dhe sugjeroi forcimin e narrativës “citizen-first”. Sugjerojë strukturimin e arritjeve dhe objektivave në tema të qarta saktësimine terminologjisë “Legal Framework” 
Gjithashtu është sugjeruar përfshirja e kërkimit dhe inovacionit si shtyllë e veçantë.
	Tony Blair Institute (TBI)

	Pranuar
	TBI vlerësoi vizionin e qartë të strategjisë dhe sugjeroi forcimin e narrativës “citizen-first”. Ky koment është marrë në konsideratë dhe reflektuar, duke u riformuluar hyrja dhe vizioni. Rekomandimi për strukturimin e arritjeve dhe objektivave në tema të qarta është reflektuar. Po ashtu, terminologjia “Legal Framework” është ndryshuar në “Governance, Legal & Ethical Framework”. Komenti për përfshirjen e kërkimit dhe inovacionit si shtyllë e veçantë është reflektuar, duke u shtuar kapitulli për “Research & Innovation”. Terminologjia për “regulatory sandbox” është harmonizuar me kuadrin e BE-së. Të gjitha komentet kryesore të TBI janë reflektuar.


	Perfshirja e kufijve per përdorimin e IA-së dhe krijimi I një Autoriteti Kombëtar
	Nisma për hartimin e një vendimi mbi Strategjinë e IA 2030 apo rregullorja aktuale në fuqi janë hapa pozitive drejt përqafimit të teknologjive inteligjente në rang kapilar të aktiviteteve të shoqërisë. Edhe pse jemi një vend i vogël kemi mundësi të integrojmë IA-në shumë dimensione. Vetë IA relativizon diferencat aktuale ekonomike mes vendeve duke iu rikrijuar edhe një herë mundësi për konkurrencë intelektuale, dhe kjo e fundit vjen si rrjedhojë e clirimit të talenteve nga kufijtë e kostove teknologjike të deritanishme. Ky avantazh duhet përdorur sa më parë. Nisur nga ky avantazh duhen eksploruar gjithashtu edhe zonat e ‘errëta’ apo vijat e kuqe, të cilat nevojiten si targete apo kufij drejt një rruge të kujdesshme. Në petkun e botës akademike shqetësohem edhe për ndikimin e IA-së në mësimdhënie. Në qasjen që universitetet duhet të përqafojnë sot për të orientuar burimet njerëzore drejt tregjeve fluide të punës. Si anëtare e IASEAI, organizatë me qendër në USA, interesohem për aplikimin sa më të plotë e në linjë me zhvillimet në vendet e zhvilluara të aspekteve etike të IA-së. Ndaj, shkruar sa më lartë, nxitur edhe nga thirrja juaj për konsultim public do të propozoja disa pika si më poshtë:
Të cilësohen se kur ndalohen të përdoren sistemet IA, atëherë dhe vetëm atëherë kur: 
1) Manipulojnë/mashtrojnë sjelljen me teknika nën-ndërgjegjese, duke dëmtuar rëndë individët. 
2) Shfrytëzojnë apo cenojnë individin sipas moshës/aftësisë/gjendjes socio-ekonomike, duke shkaktuar dëm të rëndë. 
3) Bëjnë vlerësim social apo social-scoring të individëve/grupeve. 
4) Parashikojnë rrezikun e krimit vetëm nga profilizimi/ceke pseudo-psikologjike. 
5) Grumbullojnë databaza fytyrash me “scraping” të pa-synuar (internet/CCTV). 
6) Nxjerrin emocione në shkolla dhe vende pune (përveç arsyeve mjekësore/sigurie). 
7) Kategorizojnë biometrikisht atribute të ndjeshme (p.sh. bindjet politike, orientimi seksual). 
8) Identifikimi biometrik “në kohë reale” në hapësira publike për rendin — i lejuar vetëm me autorizim, në raste të rrepta dhe të justifikuara. 9)Qasja e sistemeve të IA-së ndaj fëmijëve të jetë e trajtuar dhe studiuar me raporte psikologjike Pavarësisht përdorimit, ndalohen sistemet/agentët që demonstrojnë ose synojnë: - Vetë-riprodhim/vetë përmirësim të pakontrolluar - Sjellje pushtet-kërkuese (p.sh. anashkalim i kontrollit njerëzor).
 - Mashtim/Deception të qëllimshëm - Sulme kibernetike autonome - Ndihmë në zhvillimin e armëve Për modelet me përdorim të përgjithshëm (GPAI) dhe veçanërisht ato që arrijnë rrezik sistemik, vendosen detyrime të posaçme: - Publikimi i përmbledhjes së të dhënave të trajnimit dhe përputhshmëri me të drejtat e autorit - Vlerësime të modelit, testim adversarial, raportim incidentesh serioze, dhe masa sigurie kibernetike - Ndalesë e vendosjes në treg/zhvillimit kur pragu i rrezikut kalon kriteret e pranueshmërisë 
Për zbatim të pikave të mësipërme lind nevoja edhe e një kornize ligjore/institucionale si: 
1) Autoritet kombëtar të IA-së (AI Office): pranon njoftime mban Regjistrin Kombëtar të IAsë me Rrezik të Lartë, autorizon përjashtimet ligjore, koordinon inspektime dhe sanksione. 
2) Barra e provës te zhvilluesi: për përdorime afër vijave të kuqe, leja jepet vetëm nëse paraqitet “safety case” i verifikueshëm. 
3) Përputhje me Metodologjinë kombëtare: politika, dokumentimi, menaxhimi i rrezikut dhe trajnimi janë të detyrueshme dhe shërbejnë si bazë për zbatimin e vijave të kuqe. Shteti krijon një Laborator Kombëtar të Sigurisë së IA-së që ofron: - Infrastrukturë të sigurt vlerësimi (sandbox me akses të kontrolluar në modele)
 - Suita auditimi & bençmarke (përfshirë kapacitete të rrezikshme, humbje kontrolli, metrologji) - Red-teaming të pavarur dhe monitorim pas vendosjes (incidentet, abuzimet, dezinformimi
Përputhja me instrumentet ndërkombëtare si: 
- EU/AI act (neni 5): ky aneks pasqyron ndalimet dhe proceset shoqëruese. - GPAI/rrezik sistemik: përafrim me detyrimet e BE-së për vlerësime, testim dhe raportim incidentesh. - Konsensusi i Singaporit: prioritet për auditime/bençmarke, infrastrukturë vlerësimi, monitorim ekosistemi. - Vijat e kuqe globale (Future Society/IDAIS): ndalime për vetë-riprodhimin, pushtet kërkimin, mashtrimin, sulmet kibernetike dhe armët. Për moszbatim të vendosen sanksione si: - Ndalim i menjëhershëm dhe heqje nga shërbimi të operatorëve për shkelje të vijave të kuqe - Gjobitje/ndalim pjesëmarrjeje në prokurime për operatorët - Raportim incidentesh brenda afateve dhe publikim përmbledhjes.
	Institucionet Akademike (p.sh. FEUT)

	Pranuar pjesërisht
	Universiteti i Tiranës sugjeroi përfshirjen e “vijave të kuqe” për përdorimin e IA-së, krijimin e një Autoriteti Kombëtar të IA-së dhe një Laboratori Kombëtar të Sigurisë së IA-së. Komenti për vijat e kuqe është reflektuar në kapitullin e etikës. Krijimi i Autoritetit Kombëtar nuk është reflektuar, pasi kërkon ligj të veçantë dhe vendim politik. Po ashtu, laboratori i sigurisë nuk është reflektuar për shkak të kostos së lartë, por është lënë si opsion afatgjatë.


	Përkufizime të reja dhe shtimi i një insitucioni zbatues
	
	Agjencia e Inovacionit dhe Ekselencës (AIE)

	Pranuar 
	AIE sugjeroi përfshirjen e saj si institucion përgjegjës dhe rishikimin e emërtimit të institucioneve në dokument. Të dyja komentet janë marrë në konsideratë dhe reflektuar, duke u korrigjuar terminologjia dhe duke u shtuar AIE në listën e institucioneve zbatuese.


	Përfshirja e fëmijëve si grup prioritar. 
	Qendra për të Drejtat e Fëmijëve sugjeroi përfshirjen e fëmijëve dhe të rinjve si grup prioritar, edukimin digjital dhe sigurinë online.
	CRCA Shqipëri

	Pranuar 
	Qendra për të Drejtat e Fëmijëve sugjeroi përfshirjen e fëmijëve dhe të rinjve si grup prioritar, edukimin digjital dhe sigurinë online. Të gjitha komentet janë marrë në konsideratë dhe reflektuar, duke u shtuar kapitull për “AI për fëmijët dhe të rinjtë”, masa për edukimin digjital, internship-et dhe startup-et rinore, si dhe mekanizma mbrojtjeje për sigurinë online.


	
	Versioni paraprak i Strategjisë Kombëtare për Inteligjencën Artificiale 2030 (referuar në vijim si Strategjia) është një politikë ambicioze me potencial të lartë për të çuar përpara mirëqenien sociale në Shqipëri. Ajo mbështetet te parimet e barazisë, drejtësisë dhe mosdiskriminimit, si dhe angazhohet për të siguruar se sistemet e IA-së do të respektojnë të drejtat e njeriut dhe dinjitetin, ndërsa trajtojnë paragjykimin dhe diskriminimin në të dhëna, algoritme ose aplikacione. Megjithatë, këto angazhime paraqiten kryesisht në formë deklarative, pa pasqyruar apo analizuar boshllëqet ekzistuese dhe mundësitë për integrimin e barazisë gjinore dhe trajtimin e nevojave të grupeve të disavantazhuara.
 
Në veçanti, Strategjisë i mungon perspektiva gjinore ose "integrimi gjinor", që është procesi i vlerësimit të implikimeve për gjininë në veprimet e planifikuara, përfshirë politikat, legjislacionin, programet dhe buxhetet në të gjitha fushat dhe në të gjitha nivelet e qeverisjes. Integrimi gjinor përbën detyrim sipas Ligjit aktual për barazinë gjinore (Ligji nr. 9970/2008) në Shqipëri dhe synohet të forcohet më tej nëpërmjet një Ligji të ri, i cili është në proces miratimi nga Kuvendi. Integrimi i barazisë gjinore në kuadrot kombëtarë ligjorë dhe të politikave është gjithashtu detyrim i parashikuar në Planin e Veprimit të Bashkimit Evropian për Barazinë Gjinore III 2021-2027 (PVBGJ III i BE-së ), i cili synon të promovojë barazinë gjinore dhe fuqizimin e grave në marrëdhëniet e jashtme të BE-së, si edhe në Strategjinë e BE-së për Barazinë Gjinore (2020-2025), që përfaqëson politikën e brendshme të BE-së për barazinë gjinore, e cila do të pasohet nga Strategjia e re që po hartohet. 

Në Përmbledhjen Ekzekutive dhe/ose Kuadrin Rregullator, dokumenti duhet të theksojë se zbatimi do të kryhet në përputhje me angazhimet ndërkombëtare të Shqipërisë në kuadër të të drejtave të njeriut. Si pikë reference mund të përdoret Konventa Kuadër e Këshillit të Evropës për Inteligjencën Artificiale dhe të Drejtat e Njeriut, Demokracinë dhe Shtetin e së Drejtës e miratuar rishtas (nëntor 2024), që është traktati i parë ndërkombëtar që parashikon detyrime ligjore në këtë fushë dhe që Shqipëria pritet ta nënshkruajë dhe ratifikojë.
Në listën e politikave të tjera kombëtare me rëndësi duhet të përfshihet referencë ndaj Strategjisë Kombëtare për Barazinë Gjinore 2021-2030, e cila parashtron masa për aksesin e grave në STEM, aftësitë e tyre digjitale dhe pjesëmarrjen e barabartë në ekonominë digjitale për të siguruar koherencën e politikave me Strategjinë për IA-në (shihni tekstin e sugjeruar në track changes).
Në seksionin e analizës SËOT, Strategjia:
· duhet t’i japë një përparësi më të madhe trajtimit të aksesit dhe përdorimit të pabarabartë të teknologjive digjitale ndërmjet grave dhe burrave. Megjithëse përdorimi i internetit është i lartë (2024: 85,8% gra, 88,5% burra, INSTAT), ende hasen hendeqe gjinore në veprimtaritë digjitale të përparuara, si përdorimi i bankës në internet, shërbimeve digjitale dhe programeve kompjuterike. Burimet ekzistuese, duke përfshirë Udhëzuesin e UN Ëomen për Integrimin Gjinor - Digjitalizimi dhe Teknologjia e Informacionit dhe Komunikimit (2022), kanë nxjerrë në pah sfidat dhe propozojnë masa konkrete të lidhura me procesin e integrimit të Shqipërisë në BE.
· duhet të trajtojë ndarjen digjitale që prek grupet e disavantazhuara në Shqipëri. Të dhënat statistikore gjithëpërfshirëse mungojnë, por një raport i fundit nga Avokati i Popullit (2024) nxjerr në pah barrierat kryesore, si ato teknologjike, ekonomike dhe të lidhura me aftësitë, dhe identifikon grupet më të prekura: të moshuarit, personat me aftësi të kufizuara, komuniteti rom dhe egjiptian, individët me të ardhura të ulëta dhe fëmijët e të rinjtë në zona rurale. Në fakt, 32,3% e personave të moshës 65-74 vjeç nuk e kanë përdorur asnjëherë internetin.
· Në fushën e Shëndetësisë, Strategjia duhet të theksojë nevojën për grupe të dhënash të kategorizuara sipas seksit për të parandaluar paragjykimin gjinor në diagnostikimin dhe trajtimin e pacientëve. Për shembull, mund të kërkohen të dhëna shëndetësore të kategorizuara sipas seksit dhe t'u jepet prioritet çështjeve të shëndetit të grave në modelet e IA-së (shëndeti i nënës, kanceri i gjirit/qafës së mitrës). Programet pilot të telemjekësisë duhet të synojnë të moshuarit dhe të jenë të aksesueshme për personat me aftësi të kufizuara.
· Në fushën e Arsimit, duhet t'i jepet prioritet shmangies së thellimit të pabarazive dhe zvogëlimit të boshllëqeve ekzistuese sa i përket aksesueshmërisë, përballueshmërisë dhe cilësisë së sistemit arsimor në nivel vendi. Strategjia duhet t’i japë prioritet shpërndarjes së drejtë të infrastrukturës së IA-së në shkolla, duke u dhënë përparësi NJQV-ve me mungesë shërbimesh dhe rajoneve rurale, si dhe të trajtojë ndarjen gjinore në sigurinë tek aftësitë digjitale vetjake. Pavarësisht se gratë përbënin 58,4% të të gjithë të regjistruarve në arsimin e lartë në vitin 2023, vetëm 4,9% e grave (kundrejt 11,5% e burrave) ndiqnin studimet në TIK, në krahasim me mesataren e BE-së prej 16,7% për vajzat. 
· Bujqësia në Shqipëri punëson kryesisht gra (53,3%), por në vitin 2023, vetëm 8% e përfituesve të shërbimit të ekstensionit, duke përfshirë mbështetjen me teknologji, ishin gra. Strategjia duhet ta përdorë IA-në si mundësi për t'u dhënë prioritet zgjidhjeve për fermat e vogla dhe familjet me kryefamiljare gra. Për më shumë informacion, mund t’i referoheni Dokumentit udhëzues të UN Ëomen për Integrimin Gjinor në Bujqësi dhe Zhvillimin Rural. 
· Masat e propozuara në seksionin për Transportin duhet të shkojnë përtej efikasitetit dhe inovacionit për të trajtuar nevojat e ndryshme për mobilitet të grave, të moshuarve, personave me aftësi të kufizuara dhe grupeve me të ardhura të ulëta. Inteligjenca artificiale në transport duhet të integrojë sigurinë, aksesueshmërinë dhe përballueshmërinë, pasi gratë e përdorin më shumë transportin publik, shpesh me persona në varësi. 
· Përdorimi i IA-së në shërbimet publike dhe angazhimi qytetar duhet të ndihmojnë edhe për trajtimin e pabarazive ekonomike dhe përmirësimin e aksesit në përfitime. Gjithashtu, IA-ja mund të zvogëlojë boshllëqet në masat për varfërinë në nivel familjeje, që fshehin përvojat e grave (vendimmarrje e kufizuar, kujdes i papaguar, ekspozim ndaj dhunës), që janë veçanërisht të theksuara në zonat rurale dhe te gratë rome dhe egjiptiane, gratë e moshuara, gratë me aftësi të kufizuara, gratë LBT dhe ato migrante.
Sa u përket nismave në zhvillim të Qyteteve Inteligjente, Strategjia duhet t'i japë prioritet sigurisë së grave dhe vajzave në hapësirat publike. Studimet e UN Ëomen lidhur me Qytetet e Sigurta tregojnë se gratë dhe të rinjtë vijojnë të përjetojnë ngacmim dhe dhunë, ndërsa provat për faktorët e riskut në nivel komuniteti vijojnë të jenë të kufizuara. Në raportet e UN Ëomen në Shqipëri për sigurinë e grave dhe vajzave, të cilat, megjithëse janë hartuar vite më parë, vijojnë të jenë të vlefshme, mund të gjeni rekomandime.
Sa u përket të dhënave si një lehtësues strategjik, pavarësisht se Shqipëria ka përparuar në lidhje me të dhënat e kategorizuara sipas seksit, boshllëqet janë ende të pranishme, veçanërisht në digjitalizim, çka kufizon politikëbërjen e bazuar te provat dhe monitorimin e rezultateve të lidhura me drejtësinë. Strategjia duhet të theksojë përdorimin e IA-së për të nxjerrë tregues me ndjeshmëri gjinore (STEM, TIK, sipërmarrje digjitale, shëndetësi, arsim dhe shërbime sociale) nga anketat e INSTAT-it, si dhe për kategorizimin e mëtejshëm të të dhënave sipas moshës, gjeografisë, aftësisë së kufizuar ose faktorëve të tjerë. Koordinimi i përmirësuar dhe shkëmbimi sistematik i të dhënave ndërmjet INSTAT-it, AKSHI-t dhe e-Albania-s do të jenë thelbësorë.
Së fundi, angazhimi i shoqërisë civile, duke përfshirë organizatat për të drejtat e grave, në Qeverisje dhe Mbikëqyrje është thelbësore për mbikëqyrjen efektive dhe llogaridhënien e inteligjencës artificiale. Pjesëmarrja e tyre shërben për të siguruar se zgjidhjet e bazuara tek inteligjenca artificiale do të trajtojnë nevojat e grave dhe grupeve të disavantazhuara, ndërsa do të rrisin transparencën dhe besimin e publikut.

